
Tgi decida cura ch’igl è 
firà e tge reglas valan?

Firads en bain ina chaussa da la baselgia 
u forsa tuttina betg? La raschun per far in 
firà deriva savens da la baselgia perquai 
ch’igl è da festivar in sontg ubain in au
ter impurtant eveniment religius. Ma de
cider sch’ina tala festa vala sco firà, quai 
fan ils chantuns. La basa è la lescha fede
rala da lavur. En quella metta la confede
raziun a disposiziun otg dis ad onn als 
chantuns per fixar firads che valan lura 
sco dumengias. L’impurtanza religiusa 
vegn bain resguardada, ma ils chantuns e 
la baselgia na mettan betg adina la mede
ma paisa sin ils singuls firads. Plinavant 
dattan blers chantuns er la libertad a las 
vischnancas da fixar firads locals, uschia 
er il chantun Grischun.

Barat da datas automatic 
sco schanza

Il barat da datas automatic saja per las ban
cas nagina smanatscha, mabain ina schan
za per in ulteriur svilup. Il barat d’infurma
ziuns stgaffeschia numnadamain mede
mas cundiziuns per tuts, quai han repre
schentants da banca exprimì ad ina occur
renza a Turitg. Sche parlament e suveran
dian gea al barat automatic da datas da
banca vegn la nova lescha ad ir en vigur sin
l’entschatta dal 2017.

Squitsch sin las cassas 
da pensiun crescha

Pervia dals bass tschains sentan las cassas
da pensiun in squitsch da far investiziuns
ristgadas, quai malgrà ch’i va en sasez bain
cun ellas. La situaziun da las bleras cassas
da pensiun en Svizra è sa meglierada l’onn
passà. Quai constatescha la cumissiun da
la surveglianza suprema da la prevenziun
professiunala. Sch’il retgav duai vegnir
tegnì sco fin qua saja necessari d’investir
en martgads da ristg, ha ditg il president
da la cumissiun Pierre Triponez. Il risico
general saja sa sminuì ils ultims trais onns,
ma sch’ils tschains negativs restian uschia
alura sa pegiureschia la situaziun tar il grad
da garanzia, scriva la cumissiun.

Realisar l’iniziativa cunter 
pedofils cun excepziuns

Persunas sentenziadas pervi da pedofilia 
na dastgan mai pli lavurar cun uffants, 
vul il cussegl federal scriver en la consti
tuziun. En cas pli levs vul il cussegl fede
ral però far excepziuns. Quai ha ditg la 
cussegliera federala Simonetta Sommaru-
ga a las medias. Sco alternativa trametta 
il cussegl federal er en consultaziun la va
rianta senza excepziuns sco previs en 
l’iniziativa. Tenor il cussegl federal èsi la 
finamira da manar in discurs fundamen
tal en la societad. Il matg 2014 aveva il 
pievel acceptà l’uschenumnada «iniziati
va da pedofils» cun 64% da las vuschs.

Puspè incap cun 
tren da vitgira

Stgars trais emnas suenter la sviada d’in
tren a Daillens hai dà la notg sin la gievgia
puspè in incap cun in tren che transpor
tava rauba privlusa, questa giada datiers da
la staziun da Losanna. En ina locomotiva
dal tren da vitgira è rut or in fieu. Entaifer
40 minutas haja il tren da pumpiers da las
Viafiers federalas gì sut controlla il fieu, ha
la pledadra da la VFF confermà rapports
da medias. Blessads n’haja quai dà nagins.
Ils passagiers d’in tren regiunal han stuì ac
ceptar retards ed èn la finala vegnids trans
portads cun taxis en lur destinaziuns.
Avant var trais emnas eran culadas ora pli
ras tonnas chemicalias a Daillens en la
Svizra franzosa, quai suenter in accident
cun vaguns da cisterna.

Sis da set parlamentaris 
grischuns han 

lobbyists a Berna

� (rtr) Be il cusseglier dals chantuns 
Martin Schmid n’ha betg surdà sias char
tas d’admissiun. Ils auters cussegliers na
ziunals e dals chantuns han tuts surdà lur 
badges.Tenor la lescha dal parlament ha 
mintga parlamentari svizzer la pussaivla
dad da surdar duas chartas d’admissiun 
en la chasa federala. Quai ha dà da discu
tar ils davos dis pervia dal cas enturn la 
cussegliera naziunala Christa Mark-
walder e l’agentura da PR BursonMars
teller. 

Il cusseglier dals chantuns Martin 
Schmid ha desistì da surdar sias chartas 
d’admissiun. Betg perquai ch’el fiss en
cunter lobbying, mabain perquai che 
mintgin possia s’inscuntrar cun ils parla
mentaris durant las sessiuns era senza ta
las chartas. En pli haja quai oz memia 
blera glieud en la chombra avant la 
chombra dal cussegl dals chantuns, ha 
declerà Schmid.

Tut auter han decidì ils tschintg cus
segliers naziunals ed il segund cusseglier 
dals chantuns, Stefan Engler. Els han tuts 
surdà lur badges. Tge che croda en egl è 
che Heinz Brand ha surdà sias chartas a 
collavuraturs persunals. In badge ha Be-
da Egger, anteriur collavuratur da l’Uffi
zi da migraziun grischun survegnì, l’au
ter la directura da Santésuisse, Verena 
Nold Rebetez. Ella avess Brand era pudì 
registrar sco represchentanta da Santésu
isse. Sin il formular n’haja quai dentant 
betg dà ina gronda schelta dad inditgar 
quai, ha declerà Brand. 

Josias Gasser ha surdà in da ses dus 
badges a l’agentura da marketing Plus
wert GmbH che porscha tranter auter 
era lobbying. Da congualar quella cun 
l’agentura internaziunala ch’era vegnida 
en las lingias grassas ils davos dis saja den
tant fauss, ha el ditg sin dumonda. I sa 
tractia d’ina agentura da Cuira che s’oc
cupia cun temas sco energia, traffic ed 
agricultura.

Cussegliers naziunals

Heinz Brand (pps)
– Beda Egger, collavuratur persunal
– Verena Nold Rebetez, collavuratura per
sunala

Martin Candinas (pcd)
– Christoph Hans, Hotelleriesuisse
– Matthias Dietrich, Posta

Josias Gasser (pvl)
– Christof Dietler, Pluswert GmbH
– Peter Schuhmacher, GEO Consulting 
Group AG

Hansjörg Hassler (pbd)
– Martin Rufer, Uniun purila svizra
– Martin Andreas Senn, Uniun svizra dals 
impressaris

Silva Semadeni (ps)
– Marcus Ulber, Pro Natura
– Marcel Liner, Pro Natura

Cussegliers dals chantuns

Stefan Engler (pcd)
– Fadri Ramming, Conferenza da las re
genzas dals chantuns alpins
– Thomas Egger, Gruppa svizra per las re
giuns da muntogna

En l’artitgel «Bajegiar la pasch» è in sbagl 
ortografic sfugì a l’autur. La titulara da 
l’unica professura universitara svizra 
d’armenologia, scheffa da la partiziun 
«Meslo» a l’Universitad da Genevra, ha 
num Valentina Calzolari, cun «i» final. 
L’autur sa perstgisa per questa svista.

Funtauna: Valentina Calzolari, Les Apôtres 
Thaddée et Barthélemy aux origines du chri
stianisme arménien. Turnhout en Flandra (Bre
pols) 2011.

